
BOSHLANG‘ICH SINF 
O‘QUVCHILARIDA SOG‘LOM 

TURMUSH TARZI MADANIYATINI 
SHAKLLANTIRISHDA ZAMONAVIY 

PEDAGOGIK VA AXBOROT 
TEXNOLOGIYALARINING UYG‘UNLIGI

Bekmirzayev Shavkat Olim o‘g‘li
Termiz iqtisodiyot va servis universiteti

Jismoniy madaniyat kafedrasi o‘qituvchisi

Annotatsiya: Mazkur ilmiy maqolada boshlang‘ich sinf o‘quvchilarida sog‘lom turmush tarzi madaniyatini shakllantirishda 
zamonaviy pedagogik yondashuvlar hamda axborot texnologiyalarining o‘zaro uyg‘unligi masalalari tahlil qilinadi. Tad-
qiqotda o‘quvchilarning sog‘lom ovqatlanish, jismoniy faollik, shaxsiy gigiyena va kun tartibiga rioya qilish ko‘nikmala-
rini rivojlantirishda interaktiv metodlar, raqamli platformalar va multimediya vositalarining samaradorligi asoslab beriladi. 
Shuningdek, raqamli ta’lim muhitida sog‘lom turmush tarzi madaniyatini shakllantirishning pedagogik shart-sharoitlari, 
metodlari va vositalari ilmiy jihatdan yoritiladi. Maqolada o‘qituvchi, ota-ona va raqamli texnologiyalar o‘rtasidagi hamkor-
likning ahamiyati alohida ta’kidlanib, o‘quvchilarda sog‘lom hayot tarziga oid bilim, ko‘nikma va kompetensiyalarni shakl
lantirishda innovatsion yondashuvlarning o‘rni ko‘rsatib o‘tiladi. Tadqiqot natijalari boshlang‘ich ta’lim tizimida sog‘lom 
turmush tarzi madaniyatini rivojlantirishga xizmat qiluvchi amaliy tavsiyalarni ishlab chiqishga yo‘naltirilgan.

Kalit so‘zlar: boshlang‘ich ta’lim, sog‘lom turmush tarzi, sog‘lom turmush madaniyati, pedagogik texnologiyalar, axborot 
texnologiyalari, raqamli ta’lim muhiti, interaktiv metodlar, innovatsion yondashuv, jismoniy faollik, sog‘lom ovqatlanish, 
shaxsiy gigiyena, kun tartibi, o‘quvchi kompetensiyasi, ta’lim samaradorligi, ota-ona va maktab hamkorligi.
Abstract: This scientific article analyzes the integration of modern pedagogical approaches and information technologies 
in the formation of a healthy lifestyle culture among primary school students. The study substantiates the effectiveness 
of interactive methods, digital platforms, and multimedia tools in developing students’ skills related to healthy nutrition, 
physical activity, personal hygiene, and adherence to daily routines. In addition, the pedagogical conditions, methods, and 
tools for forming a healthy lifestyle culture within a digital educational environment are scientifically examined. The article 
particularly emphasizes the importance of cooperation among teachers, parents, and digital technologies, highlighting 
the role of innovative approaches in developing students’ knowledge, skills, and competencies related to healthy living. 
The research findings are aimed at developing practical recommendations for enhancing healthy lifestyle culture within 
the primary education system.

Key words: primary education, healthy lifestyle, healthy lifestyle culture, pedagogical technologies, information tech-
nologies, digital educational environment, interactive methods, innovative approach, physical activity, healthy nutrition, 
personal hygiene, daily routine, student competence, educational effectiveness, parent-school cooperation.
Аннотация: В данной научной статье анализируются вопросы интеграции современных педагогических под-
ходов и информационных технологий в процессе формирования культуры здорового образа жизни у учащихся 
начальных классов. В исследовании обоснована эффективность интерактивных методов, цифровых платформ 
и мультимедийных средств в развитии навыков здорового питания, физической активности, личной гигиены и 
соблюдения режима дня у школьников. Также с научной точки зрения раскрываются педагогические условия, 
методы и средства формирования культуры здорового образа жизни в цифровой образовательной среде. В статье 
особо подчеркивается значение сотрудничества между учителем, родителями и цифровыми технологиями, а 
также раскрывается роль инновационных подходов в формировании у учащихся знаний, навыков и компетенций, 
связанных со здоровым образом жизни. Результаты исследования направлены на разработку практических реко-
мендаций по развитию культуры здорового образа жизни в системе начального образования.

Ключевые слова: начальное образование, здоровый образ жизни, культура здорового образа жизни, педаго-
гические технологии, информационные технологии, цифровая образовательная среда, интерактивные методы, 
инновационный подход, физическая активность, здоровое питание, личная гигиена, режим дня, компетентность 
учащегося, эффективность образования, сотрудничество семьи и школы.

KIRISH
Hozirgi globallashuv va raqamlashtirish jarayonlari jadallashib borayotgan davrda ta’lim tizimida ham tub 

o‘zgarishlar yuz bermoqda. Ayniqsa, boshlang‘ich ta’lim bosqichida o‘quvchilarning nafaqat bilim olishlari, balki 
sog‘lom turmush tarzi madaniyatini shakllantirish ham muhim pedagogik vazifalardan biri sifatida qaralmoqda. 
Sog‘lom turmush tarzi – bu to‘g‘ri ovqatlanish, muntazam jismoniy faollik, shaxsiy gigiyena, psixologik barqa
rorlik va kun tartibiga amal qilish kabi omillarni o‘z ichiga olgan kompleks tushunchadir.

Zamonaviy pedagogik yondashuvlar esa ushbu ko‘nikmalarni shakllantirishda o‘quvchi faolligini oshirish, 
mustaqil fikrlashni rivojlantirish va amaliy tajribaga asoslangan ta’limni tashkil etishga xizmat qiladi. Shu nuqtai 
nazardan, axborot-kommunikatsiya texnologiyalarining ta’lim jarayoniga keng joriy etilishi sog‘lom turmush tarzi 
madaniyatini shakllantirishda yangi imkoniyatlarni yaratmoqda.

Mazkur mavzuning dolzarbligi shundaki, bugungi kunda bolalar orasida kamharakatlik, noto‘g‘ri ovqat-
lanish va raqamli qurilmalardan me’yoridan ortiq foydalanish natijasida sog‘liq bilan bog‘liq muammolar ortib 
bormoqda. Shu bois boshlang‘ich sinf o‘quvchilarida erta yoshdan sog‘lom hayot ko‘nikmalarini shakllantirish 
zarurati kuchaymoqda. Zamonaviy pedagogik va axborot texnologiyalarining uyg‘unligi esa ushbu jarayonni 
samarali tashkil etishda muhim vosita bo‘lib xizmat qiladi. Interaktiv darslar, raqamli platformalar, mobil ilovalar 
va multimedia vositalari orqali o‘quvchilarga sog‘lom turmush tarziga oid bilimlarni qiziqarli va tushunarli tarzda 
yetkazish imkoniyati mavjud. Natijada o‘quvchilarda sog‘lom hayotga nisbatan ijobiy munosabat, barqaror 
odatlar va hayotiy kompetensiyalar shakllanadi, bu esa kelajakda sog‘lom va barkamol avlodni tarbiyalashga 
zamin yaratadi.

Tadqiqot maqsadi: boshlang‘ich sinf o‘quvchilarida sog‘lom turmush tarzi madaniyatini shakllantirishda 
zamonaviy pedagogik yondashuvlar hamda axborot texnologiyalarining uyg‘un qo‘llanilishining nazariy va 
amaliy asoslarini aniqlash hamda ularning ta’lim jarayonidagi samaradorligini asoslab berish.

Tadqiqot vazifalari:

1.	 Boshlang‘ich sinf o‘quvchilarida sog‘lom turmush tarzi madaniyatining mazmun-mohiyatini va uning peda-
gogik ahamiyatini tahlil qilish. 

2.	 Zamonaviy pedagogik va axborot texnologiyalarining sog‘lom turmush tarzi ko‘nikmalarini shakllantirish-
dagi imkoniyatlari va usullarini o‘rganish. 

3.	 Ta’lim jarayonida sog‘lom turmush tarzi madaniyatini shakllantirishga qaratilgan samarali metod va vosi-
talar asosida amaliy tavsiyalar ishlab chiqish. 

MAVZUGA OID ADABIYOTLAR SHARHI
Boshlang‘ich sinf o‘quvchilarida sog‘lom turmush tarzi madaniyatini shakllantirish masalasi zamonaviy 

pedagogika va jismoniy tarbiya tizimining dolzarb yo‘nalishlaridan biri hisoblanadi. Ilmiy tadqiqotlarda sog‘lom 
turmush tarzini shakllantirish o‘quvchilarning jismoniy rivojlanishi, ma’naviy kamoloti va ijtimoiy faolligini ta’min-
lovchi muhim pedagogik jarayon sifatida talqin qilinadi. Ayniqsa, boshlang‘ich ta’lim bosqichida sog‘lom turmush 
tarzi ko‘nikmalarini shakllantirish o‘quvchilarning keyingi hayot tarziga ijobiy ta’sir ko‘rsatishi qayd etiladi.

A.X. To‘rayevning ilmiy tadqiqotlarida boshlang‘ich sinf o‘quvchilarida sog‘lom turmush tarzi ko‘nikmala-
rini rivojlantirishning didaktik imkoniyatlari tahlil qilinib, ta’lim jarayonida zamonaviy pedagogik metodlardan 
foydalanish o‘quvchilarning sog‘lom xulq-atvorini shakllantirishga xizmat qilishi asoslab beriladi. Muallif sog‘lom 
turmush tarzini rivojlantirishda interaktiv metodlar, o‘yin texnologiyalari va motivatsion yondashuvlar samarali 
natija berishini ta’kidlaydi [1].

O.E. Eshmuradov va A.X. To‘rayev tomonidan olib borilgan tadqiqotlarda boshlang‘ich sinf o‘quvchilarida 
sog‘lom turmush tarzi ko‘nikmalarini shakllantirishda jismoniy tarbiya mashg‘ulotlari, kun tartibi, gigiyenik 
odatlar va jismoniy faollikning ahamiyati keng yoritilgan. Tadqiqotchilar o‘quvchilarda sog‘lom turmush tarzi 
madaniyatini shakllantirish uzluksiz pedagogik jarayon bo‘lishi zarurligini qayd etadilar [2].

X.A. O‘ralova va Sh. Ergashbaevning ilmiy ishlarida sog‘lom turmush tarzini shakllantirishda zamonaviy 
pedagogik yondashuvlarning o‘rni tahlil qilinadi. Mualliflar sog‘lom turmush tarzi madaniyatini rivojlantirishda 
innovatsion pedagogik texnologiyalar, tarbiyaviy muhit va o‘quvchilarning faol ishtiroki muhim omil ekanligini 
ta’kidlaydilar. Shuningdek, T.I. Ismoilovning tadqiqotlarida zamonaviy pedagogik texnologiyalar asosida sog‘lom 
turmush tarzini shakllantirish o‘quvchilarning motivatsiyasi va mustaqil fikrlashini rivojlantirishga xizmat qilishi 
ko‘rsatib o‘tiladi [3].

S. Zokirjonova va Sh. Ergashbaevning ilmiy ishlarida inklyuziv ta’lim sharoitida sog‘lom turmush tarzini 
shakllantirishda zamonaviy pedagogik texnologiyalarning samaradorligi asoslab beriladi. Mualliflar axborot-
kommunikatsiya texnologiyalari, multimedia vositalari va interaktiv metodlardan foydalanish o‘quvchilarning 
sog‘lom turmush tarzi haqidagi bilimlarini mustahkamlashga yordam berishini qayd etadilar [4].

H.I. Pozilov va A.Yu. Maxkamovning tadqiqotlarida jismoniy tarbiya mashg‘ulotlari orqali sog‘lom turmush 
tarzi madaniyatini shakllantirishning amaliy-metodik imkoniyatlari tahlil qilingan. Tadqiqotchilar jismoniy faollik, 
sport mashg‘ulotlari va sog‘lom hayot tarziga oid pedagogik yondashuvlar o‘quvchilarning jismoniy rivojlanishi 
hamda funksional holatini yaxshilashini asoslaydilar [5].

A.S. Hamroyevaning ilmiy ishida raqamli resurslar yordamida boshlang‘ich ta’lim sifatini oshirish masalalari 
yoritilib, axborot texnologiyalaridan foydalanish o‘quvchilarning ta’limga bo‘lgan qiziqishi va faolligini oshirishi 
ko‘rsatib o‘tiladi. Shu bilan birga, N. Xudoyberganov, G. Abdunazarova va G. G‘ofurovalarning tadqiqotlarida 
boshlang‘ich ta’limda axborot texnologiyalari asosida ta’lim jarayonlarini tashkil etishning maqsad va vazifalari 
tahlil qilinib, raqamli texnologiyalar pedagogik samaradorlikni oshiruvchi muhim vosita ekanligi ta’kidlanadi [6; 7].

Adabiyotlar tahlili shuni ko‘rsatadiki, boshlang‘ich sinf o‘quvchilarida sog‘lom turmush tarzi madaniyatini 
shakllantirishda zamonaviy pedagogik va axborot texnologiyalarining uyg‘unligi o‘quvchilarning jismoniy faol-
ligi, sog‘lom xulq-atvori va motivatsiyasini rivojlantirishda muhim ahamiyat kasb etadi. Zamonaviy pedagogik 
metodlar hamda axborot texnologiyalaridan kompleks foydalanish sog‘lom turmush tarzini shakllantirish sama-
radorligini oshirishga xizmat qiladi.

TADQIQOT METODOLOGIYASI
Mazkur ilmiy tadqiqotda boshlang‘ich sinf o‘quvchilarida sog‘lom turmush tarzi madaniyatini shakllan

tirish jarayonini o‘rganishda kompleks yondashuv asos qilib olindi. Tadqiqotning metodologik asosini peda-
gogika, psixologiya va ta’lim texnologiyalari sohasidagi ilmiy-nazariy qarashlar tashkil etadi. Xususan, shaxsga 
yo‘naltirilgan ta’lim, faoliyatga asoslangan yondashuv, tizimli va integrativ yondashuvlar asosida o‘quvchilarda 
sog‘lom turmush tarzi ko‘nikmalarini shakllantirishning samarali yo‘llari tahlil qilindi. Tadqiqot jarayonida sog‘lom 
turmush tarzi tushunchasining mazmun-mohiyati, uning tarkibiy qismlari (jismoniy faollik, sog‘lom ovqatlanish, 
gigiyena, kun tartibi) hamda ularni o‘quvchilarga singdirishning pedagogik imkoniyatlari o‘rganildi.

Tadqiqotda nazariy va empirik metodlar uyg‘un holda qo‘llanildi. Nazariy metodlar sifatida ilmiy adabi-
yotlarni tahlil qilish, taqqoslash, umumlashtirish va tizimlashtirish usullaridan foydalanildi. Empirik metodlar 
doirasida kuzatish, suhbat, anketa so‘rovlari va pedagogik tajriba-sinov ishlari o‘tkazildi. Tadqiqotning amaliy 
qismida boshlang‘ich sinf o‘quvchilari ishtirokida zamonaviy pedagogik texnologiyalar (interaktiv metodlar, o‘yin 
texnologiyalari, loyiha asosida o‘qitish) hamda axborot texnologiyalari (multimedia vositalari, raqamli ta’lim plat-
formalari, mobil ilovalar) asosida darslar tashkil etildi va ularning samaradorligi baholandi.

Shuningdek, tadqiqot natijalarining ishonchliligini ta’minlash maqsadida statistik tahlil usullaridan foydala-
nildi. Olingan ma’lumotlar tahlil qilinib, o‘quvchilarda sog‘lom turmush tarzi madaniyatining shakllanish darajasi 
aniqlanib, tajriba va nazorat guruhlari natijalari o‘zaro solishtirildi. Natijada zamonaviy pedagogik va axborot 
texnologiyalarining uyg‘un qo‘llanilishi o‘quvchilarning sog‘lom hayot tarziga oid bilim, ko‘nikma va malakalarini 
samarali rivojlantirishga xizmat qilishi ilmiy jihatdan asoslab berildi.

TADQIQOT NATIJALARI VA MUHOKAMASI
Tadqiqot jarayonida boshlang‘ich sinf o‘quvchilarida sog‘lom turmush tarzi madaniyatini shakllantirishda 

zamonaviy pedagogik yondashuvlar va axborot texnologiyalarining uyg‘un qo‘llanilishining samaradorligi 
tajriba-sinov ishlari orqali aniqlandi. Dastlabki diagnostika natijalari o‘quvchilarning sog‘lom turmush tarziga 
oid bilimlari yetarli darajada shakllanmaganligini, ayniqsa, sog‘lom ovqatlanish, kun tartibi va jismoniy faollik 
bo‘yicha tushunchalari yuzaki ekanligini ko‘rsatdi. Shundan so‘ng tajriba guruhida interaktiv metodlar, o‘yin 
texnologiyalari, multimedia taqdimotlari, videodarslar hamda raqamli platformalar asosida tashkil etilgan 
mashg‘ulotlar tizimli ravishda olib borildi. Nazorat guruhida esa an’anaviy o‘qitish usullari qo‘llanildi.

Tajriba yakunida o‘tkazilgan qayta diagnostika natijalari tajriba guruhida sezilarli ijobiy o‘zgarishlar yuz 
berganligini ko‘rsatdi. Xususan, o‘quvchilarning sog‘lom turmush tarzi haqidagi nazariy bilimlari kengayib, 
amaliy ko‘nikmalari mustahkamlandi. Ular sog‘lom ovqatlanish qoidalariga amal qilish, shaxsiy gigiyenaga rioya 
etish, kun tartibini to‘g‘ri tashkil etish va jismoniy mashqlarni muntazam bajarishga nisbatan ijobiy munosa
bat bildira boshladilar. Statistik tahlillar natijasida tajriba guruhidagi yuqori darajadagi o‘zlashtirish ko‘rsatkichi 
nazorat guruhiga nisbatan ancha yuqori ekanligi aniqlandi. Bu esa zamonaviy pedagogik va axborot texnologi-
yalarining uyg‘unligi ta’lim samaradorligini oshirishda muhim omil ekanligini tasdiqlaydi.

TAHLIL VA NATIJALAR
Tadqiqot natijalari shuni ko‘rsatdiki, interaktiv va raqamli vositalardan foydalanish o‘quvchilarning o‘quv 

jarayoniga qiziqishini oshiradi, ularni faol ishtirok etishga undaydi va mustaqil fikrlash ko‘nikmalarini rivojlan-
tiradi. Ayniqsa, vizual va multimedia materiallar orqali berilgan ma’lumotlar o‘quvchilarda tezroq va mustah-
kamroq o‘zlashtiriladi. Shu bilan birga, o‘yin elementlari va gamifikatsiya usullarining qo‘llanilishi o‘quvchilarning 
motivatsiyasini oshirib, sog‘lom turmush tarziga oid bilimlarni kundalik hayotga tatbiq etishga yordam berdi.

Muhokama jarayonida aniqlanishicha, sog‘lom turmush tarzi madaniyatini shakllantirish faqat ta’lim jarayoni 
bilan cheklanib qolmasdan, oila va ijtimoiy muhit bilan uzviy bog‘liq holda amalga oshirilishi zarur. Ota-onalar 
ishtirokida tashkil etilgan targ‘ibot ishlari va raqamli maslahat platformalari o‘quvchilarning bilimlarini mustah-
kamlashda muhim rol o‘ynadi. Biroq ayrim holatlarda texnik vositalarning yetishmasligi yoki o‘qituvchilarning 
raqamli kompetensiyalarining pastligi kabi muammolar kuzatildi. Bu esa kelgusida pedagoglarning AKT sohasi-
dagi malakasini oshirish zarurligini ko‘rsatadi.

Umuman olganda, olib borilgan tadqiqot natijalari zamonaviy pedagogik texnologiyalar va axborot texnolo
giyalarining uyg‘un qo‘llanilishi boshlang‘ich sinf o‘quvchilarida sog‘lom turmush tarzi madaniyatini samarali 
shakllantirishga xizmat qilishini ilmiy va amaliy jihatdan asoslab berdi. Mazkur yondashuv o‘quvchilarda nafaqat 
bilim, balki barqaror hayotiy ko‘nikma va ijobiy odatlarni rivojlantirishda muhim ahamiyat kasb etadi.

XULOSA VA TAKLIFLAR
Mazkur tadqiqot natijalari shuni ko‘rsatdiki, boshlang‘ich sinf o‘quvchilarida sog‘lom turmush tarzi mada

niyatini shakllantirish jarayoni zamonaviy pedagogik yondashuvlar va axborot texnologiyalarining uyg‘un qo‘lla
nilishi asosida yanada samarali tashkil etilishi mumkin. Tadqiqot davomida aniqlanishicha, interaktiv metodlar, 
o‘yin texnologiyalari, multimedia vositalari va raqamli ta’lim platformalari o‘quvchilarning sog‘lom hayotga oid 
bilimlarini chuqurlashtirish, amaliy ko‘nikmalarini rivojlantirish hamda ijobiy munosabatlarini shakllantirishda 
muhim rol o‘ynaydi.

Shuningdek, sog‘lom turmush tarzi madaniyatini shakllantirishda tizimli yondashuv zarurligi asoslandi. 
Ya’ni, ta’lim jarayoni faqat dars bilan cheklanib qolmasdan, oila, maktab va ijtimoiy muhit hamkorligida olib boril-
gandagina kutilgan natijalarga erishish mumkin. Tadqiqot natijalari zamonaviy pedagogik va axborot texnologi-
yalarining integratsiyasi orqali o‘quvchilarda sog‘lom ovqatlanish, jismoniy faollik, gigiyena va kun tartibiga rioya 
qilish kabi hayotiy ko‘nikmalarni barqaror shakllantirish mumkinligini tasdiqladi.

Bundan tashqari, tadqiqot jarayonida ayrim muammolar, xususan, texnik ta’minotning yetarli emasligi va 
pedagoglarning raqamli kompetensiyalarini rivojlantirish zarurati ham aniqlangan bo‘lib, bu yo‘nalishda tizimli 
ishlarni kuchaytirish lozimligi qayd etildi. Kelgusida ushbu mavzu bo‘yicha chuqurroq ilmiy izlanishlar olib 
borish, innovatsion metod va vositalarni yanada takomillashtirish hamda ularni amaliyotga keng joriy etish 
muhim ahamiyat kasb etadi.

